
Jóhann Baldursson, nýr framkvæmdastjóri 
Verkstjórasambands Íslands er enginn 

nýgræðingur þegar kemur að félagsmálum 
og hefur lengi starfað á vettvangi 

sambandsins. Hann segist taka 
við góðu búi af Kristjáni Erni 

Jónssyni, sem gegndi stöðu 
framkvæmdastjóra frá árinu 
2009 og þakkar honum fyrir 
vel unnin störf. 

Nýtt fiskiðjuver rýs nú á á lóð Eskju á Eskifirði 
við hlið mjöl- og lýsisvinnslu félagsins. Um 
milljarða framkvæmd er að ræða og er gert er 
ráð fyrir að verið taki til starfa í haust. Verður 
uppsjávarvinnsla Eskju sú fullkomnasta á 
landinu þegar hún verður tekin í gagnið. 

Bls. 8

„Tek við góðu búi“ Kraftur í Eskju

Þau voru að útskrifast úr lotu 2 í Verk- og stjórnendanámi, efri röð frá vinstri: Garðar Gunnarsson, Jakob Símon Jakobsson, Jakob Guðmundsson, 
Guðlaugur Kristófersson, Steindór Guðmundsson, Ásgeir Jónsson og Jóhannes Baldursson. Neðri frá vinstri: Ewa Wasilewska, Heiða Hrólfsdóttir, 
Margrét Eysteinsdóttir og Hrefna Valdimarsdóttir.

Fyrsta útskriftin úr lotu 2: Krefjandi og áhugavert nám
Fyrstu nemendurnir sem útskrifast úr lotu 2 í verk- og 
stjórnendanámi sem VSSÍ á aðild að, fengu skírteinin afhent 
á skrifstofu sambandsins á dögunum. Alls stunduðu 50 
nemendur námið eftir áramót og var hópur nemenda úr lotu 
1 útskrifaður um svipað leyti.

Verk- og stjórnendanám er að öllu leyti fjarnám fyrir 
starfandi og verðandi millistjórnendur í framleiðslu- og 
þjónustufyrirtækjum. Námið hentar þeim sem vilja verða 

góðir stjórnendur og bæta stöðu sína á vinnumarkaðnum 
með faglegum vinnubrögðum. Nemendur, sem voru að 
útskrifast úr lotu 2 voru sammála um að námið væri 
skemmtilegt, krefjandi og áhugavert og kæmi inn á 
alla helstu þætti starfs þeirra. Næstu lotur í Verk- og 
stjórnendanáminu verða í haust og eru allar upplýsingar um 
þær og umsóknarform að finna á vef Nýsköpunarmiðstöðvar. 

Bls. 20

Tvö stjórnendafélög: 

Sameining á Vesturlandi

Mikið stóð fyrir dyrum þegar haft var samband 
við Einar Óskarsson, formann Verkstjórafélags 
Borgarness og nágrennis á dögunum. „Það er 

búið að kjósa um sameiningu í báðum félögum og nú 
verður boðað til sameiginlegs aðalfundar þar sem form-
lega verður gengið frá sameiningunni,“ segir Einar. Hann 
segir að væntanlega verði einnig kosið um nýtt nafn á 
sameinaða félaginu á framhaldsaðalfundinum en upp 
var lagt með nafnið Stjórnendafélag Vesturlands. Stofn-
fundur nýs félags verður í haust.

Mikill meirihluti samþykkur
Einar segir að enginn félagsmaður í Verkstjórafélagi 
Borgarness og nágrennis hafi sett sig upp á móti sam-
einingunni í rafrænu kosningunni og einungis tveir voru 
á móti í Breiðafirðinum. „Það er því gríðarlega stór meiri-
hluti félagsmanna beggja félaga sem er samþykkur sam-
einingunni.“ Lengi hefur verið stefnt að sameiningu fé-
laga á Vesturlandi. Einar segir að upphaflega hugmyndin 
hafi verið sú að öll félögin á vestanverðu landinu, Vest-
fjörðum, Norðurlandi vestra, Breiðafirði, Akranesi og 
Borgarnesi yrðu sameinuð í eitt félag. Einar lagði fram 
tillögu um þetta á sambandsþingi VSSÍ fyrir einum tíu 
árum. Hann segir að menn hafi í upphafi verið fremur 
jákvæðir til þessa máls en svo hafi félög helst úr lestinni. 

Í Félagi stjórnenda við Breiðafjörð eru tæplega 200 fé-
lagsmenn og um 80 félagsmenn eru í Verkstjórafélagi 
Borgarness og nágrennis. Sameinað verður félagið því 
vel á 3ja hundrað félagsmenn og þar með eitt af stærri 
aðildarfélögum VSSÍ. „Þetta breytir því að hvert atkvæði 
fær meira vægi á sambandsþingum VSSÍ. Auk þess 
verður allur tilkostnaður helmingi minni í starfi sam-
einaðs félags og félagið verður öflugra fyrir vikið. Við 
það að stækka fær það meiri vigt.“

Á kennitölu Breiðfirðinga
Ekki hefur verið gengið frá því hver verði formaður nýja 

félagsins. „Við höfum gengið út frá því að Borgfirðinga-
félagið gangi inn í Breiðfirðingafélagið. Síðarnefnda 
félagið er umtalsvert stærra og á það eru skráðar tals-
verðar eignir. Nýja félagið verður því með kennitölu þess 
og varnarþingið verður í Stykkishólmi,“ segir Einar. 

Borgfirðingafélagið hefur aldrei átt húseignir en á tíma-
bili átti það ferðavagna sem það leigði út til félagsmanna. 
Þeir voru seldir og féð sem fyrir þá fékkst hefur verið 
ávaxtað og nýtt í þágu orlofssjóðs. Það gengur síðan sem 
framlag Borgfirðinganna inn í sameinað félag. Breiðfirð-
ingafélagið átti fyrir einn sumarbústað og tvær íbúðir í 
Reykjavík. „Við keyptum okkur inn í sumarbústaða-
kerfið Frímann og höfum notið góðs af því. En auðvitað 
verður auðveldara að reka eignirnar þegar fleiri eru á 
bak við þær.“

Einar segir að komnar séu hugmyndir að merki sam-
einaðs félags. „Hugmyndir okkar að merki eru frá 
skapara merkis Austfirðingafélagsins. Í því verður vísan 
í stuðlaberg með landshlutann í kringum það.“ 

Einar Óskarsson, formaður Verkstjórafélags 
Borgarness og nágrennis.

Sundagörðum 2  /  104 Reykjavík  /  510 5000  /  fax 510 5010  /  lifeyrir.is

Traust og björt framtíðarsýn 
Hlutverk Sameinaða lífeyrissjóðsins er að tryggja fjárhagslegt öryggi sjóðfélaganna, 
maka þeirra og barna í framtíðinni. Kynntu þér þjónustu okkar á lifeyrir.is.
Við hjálpum þér að búa í haginn fyrir framtíðina.

Nýtt stjórnskipulag hjá VSSÍ

Rúmt ár er nú liðið frá síðasta þingi Verkstjórasam-
bands Íslands sem haldið var á Selfossi. Þar var 
samþykkt nýtt stjórnskipulag sem kveður á um að 

í aðalstjórn VSSÍ sitji fulltrúi frá hverju hinna 13 aðildar-
félaga sambandsins. 

Fyrirkomulagið er á þann veg að stjórnir aðildar-
félaganna fá senda fundardagskrá og fylgigögn í góðan 
tíma fyrir stjórnarfund og stjórnir verða að senda stað-
festingu um að dagskrá og efni fundarins hafi verði tekið 
fyrir og rætt á stjórnarfundi aðildarfélagsins a.m.k 10 
dögum fyrir stjórnarfund sambandsins. Með þessari 
breytingu verða allir stjórnarmenn mun upplýstari í 
ákvörðun sinni á stjórnarfundum VSSÍ. Nú er búið að 
halda fjóra stjórnarfundi með þessu fyrirkomulagi og 
hefur það gefist afar vel.

Á sambandþinginu á Selfossi vorið 2015 var meðal ann-
ars lagt til að stjórn VSSÍ setti sér starfsreglur og tók Skúli 
Björnsson að sér að koma með fyrstu drög. Að fenginni 
umsögn allara félaga voru drögin samþykkt á stjórnar-
fundi VSSÍ í september sl. 

Kjarasamningar endurskoðaðir
Þegar í ljós kom að ákveðinn forsendubrestur blasti við 
kjarasamningum sem undirritaðir voru af hendi ASÍ fé-
laga við SA o.fl. árið 2015 var SALEK hópurinn virkjaður. 
Niðurstaðan var að 5,5% launahækkun sem átti að koma 
til framkvæmda 1. maí 2016 var flýtt og þess í stað sam-

þykkt 6,2% hækkun á öll laun 1. janúar 2016. Einnig var 
samþykkt hækkun upp á 3,5% í lífeyrissjóðsgreiðslur. 
Þessi hækkun kemur í þremur áföngum; 0,5% 1. júlí 
2016, 1,5% 1. júlí 2017 og 1,5% 1. júlí 2018. Það eru enn 
blikur á lofti í forsendum kjarasamninga sem hafa verið 
undirritaðir en það lýtur að byggingu ódýra íbúða og 
þeirra vaxta sem einstaklingar greiða.

Meira til endurmenntunar
Stjórn starfsmenntasjóðs VSSÍ og SA ákváðu í apríl s.l að 
hækka styrki til einstaklinga og fyrirtækja úr 130.000 kr. 
í 150.000 kr. og þriggja ára styrk úr 350.000 kr. í 450.000 
kr. að hámarki 80% af námskeiðskostnaði. Vegna náms 
sem er dýrara en kr. 700.000 geta bæði fyrirtæki og ein-
staklingar sótt um námsstyrki sem nema að hámarki 
2x450.000 kr. en þó aldrei hærra en nemur 80% af 
kostnaði.

Mikil vinna hefur verið lög í að kynna ,,Hundrað prósent 
fjarnám“ og búið að heimsækja um 250 fyrirtæki um 
landið allt, auk annars konar kynningar. Þessi kynn-
ingarvinna hefur skilað aðildarfélögum aukinni fé-
lagsaðild og aðsókn að náminu hefur verið mjög góð. 

Í þessum heimsóknum höfum við hitt þá aðila sem hafa 
með endurmenntunarmál að gera, þ.e. mannauðsstjóra, 
framkvæmdastjóra og alla þá sem eru með yfirsýn yfir 
starfsmannahald o.fl.

FRÁ FORSETA

Skúli 
Sigurðsson, 
forseti VSSÍ 

skrifar

Þétt setinn bekkurinn á sambandsþingi 
VSSÍ á Selfossi vorið 2015.

RARIK rekur stærsta dreifikerfi raforku hér á landi, en lengd háspennuhluta þess er um 8.700 km. Í þéttbýli er allt í jarðstrengjum 
og frá árinu 1991 hefur kerfið í dreifbýli verið markvisst endurnýjað með jarðstrengjum. Nú þegar 53% dreifikerfisins er komið 
í jörð hefur afhendingaröryggi í dreifbýlinu aukist til muna og jarðstrengir á ísingarsvæðum hafa leitt til verulegrar fækkunar 
rafmagnstruflana. Á þessu ári er kostnaður við endurnýjun kerfisins um 2 milljarðar króna og miðað við núverandi áætlun er 
gert ráð fyrir að allt dreifikerfi RARIK verði komið í jarðstrengi árið 2035.

www.rarik.is

Getur þú hugsað þér 
daglegt líf án rafmagns?

Kynning og ímynd sambandsins
Verkstjórinn er fréttablað og sameiningartákn aðildar-
félaga VSSÍ og kemur út tvisvar á ári. Því miður hefur 
ekki gengið sem skyldi að fá formenn einstakra félaga 
eða aðra til að skrifa greinar í blaðið og er það miður. Nú 
er svo komið að stjórnin verður að taka ákvörðum um 
það hvort eigi að gefa blaðið út einu sinni eða tvisvar á 
ári hverju. Að mínu mati eigum við sem stjórnendahópur 
að gefa Verkstjórann út tvisvar á ári en ég tel eðlilegt að 
skoða upplag þess og hvort ekki eigi að senda blaðið út á 
rafrænu formi til þeirra félagsmanna sem hafa netföng.

Myndbandið sem VSSÍ lét útbúa fyrir rúmi ári síðan 
hefur ekki notið þeirra vinsælda sem við vorum að von-
ast eftir og þess vegna er skorað á formenn aðildarfélaga 
að vera duglega við að koma myndbandinu á framfæri.

Góð staða sjóðanna
Ársreikningar fyrir árið 2015 hafa verið lagðir fram og 
samþykktir. Með ársreikningi 2015 eru nú lagðar fram 
rekstraráætlanir til ársins 2018 en með þeim er það von 
okkar að það verði hægt að sjá fyrir hvernig fjármálaþró-
unin lítur út og stefnt er að rekstraafgangi í áætlunum.

Rekstur/tekjur sjúkrasjóðs, starfsmennasjóða VSSÍ og SA 
auk VSSÍ, hefur verið samkvæmt væntingum. Íslands-
banki VÍB heldur utan um stærstan hluta eignasafna 
sjúkrasjóðs, Arionbanki heldur utan um hluta af eigna-
safni sjúkrasjóðs og menntunarsjóðs VSSÍ, Íslensk verð-
bréf halda utan um eignasafn starfsmenntasjóðs VSSÍ og 
SA, Landsbankinn heldur utan um eignasafn félagssjóðs 
og daglegt peningastreymi sjóða VSSÍ og sjúkrasjóðs.

Gjaldkeraskipti í sambandinu urðu á stjórnarfundi 20. 
maí þegar Viðar Þór Ástvaldsson, formaður Varðar, fé-
lags stjórnenda á Suðurlandi, tók við keflinu af Jóhanni 
Baldurssyni, sem hefur verið gjaldkeri síðan 2011.

Sambandsþing á næsta ári 
Stjórn VSSÍ mun á næstu fundum undirbúa dagskrá 
næsta þings sambandsins sem haldið verður í maí 2017 í 
Stykkishólmi. Forseti leggur til að stofnaðar verði fjórar 
fastanefndir: Laganefnd, Kynningar/samskiptanefnd, 
Orlofsnefnd og Framtíðarnefnd. Forseti vekur athygli á 
því að hér er aðeins tillaga að nefndaskipan og eru 
stjórnarmenn hvattir til að leggja eitthvað til málanna. 
Stjórnin mun velja formenn í þessar nefndir á fyrsta 
fundi stjórnar í haust.■

Jóhann Baldursson, nýr framkvæmdastjóri Verk-
stjórasambands Íslands er enginn nýgræðingur þegar 
kemur að félagsmálum og hefur lengi starfað á vett-

vangi sambandsins. Hann segist taka við góðu búi af 
Kristjáni Erni Jónssyni, sem gegndi stöðu framkvæmda-
stjóra frá árinu 2009 og þakkar honum fyrir vel unnin 
störf. Áður en við ræðum félagsmálastússið og nýja 
starfið spyrjum við Jóhann að íslenskum sið út í æsku, 
menntun og fyrri störf:

Ræturnar í sveitinni
„Rætur mínar liggja í sveitinni austur undir Eyjafjöllum 
en ég er fæddur á bænum Fit þar eystra og ólst þar upp 
við almenn sveitastörf eins og gengur. Eftir að hafa lært 
bifvélavirkjun í Reykjavík og orðinn meistari í faginu 
fluttist ég til Vestmannaeyja, stofnaði þar bifreiða- og 
vélaverkstæði og rak um árabil. Einnig kom ég að útgerð 
í Eyjum auk annarra starfa. Fjölskyldan flutti svo upp á 
land árið 1992 og ég hóf störf hjá Olíufélaginu þar sem ég 
sá um rekstur verkstæðis og bílaflota fyrirtækisins. Þaðan 
færði ég mig yfir til Olíudreifingar, félags í eigu Olíu-
félagsins og Olís. Áður en ég kom til VSSÍ starfaði ég hjá 
þjónustufyrirtækinu Króki sem sérhæfir sig í flutningi og 
björgun ökutækja og veitir ýmsa þjónustu í meðhöndlun 
tjónabifreiða. Þar var ég framkvæmdastjóri yfir tjóna- og 
sölusviði og sá m.a. um uppboðsvefinn bilauppbod.is.“

Snemma í félagsmálin
Jóhann segist alla tíð hafa verið fremur virkur í félags-
málum og snemma látið til sín taka á þeim vettvangi. 
„Maður byrjaði í sveitinni sem unglingur og ég tók þátt í 
starfi ungmennafélagsins Trausta undir Eyjafjöllum þar 
sem ég sleit barnsskónum. Þegar við fluttum til Eyja gekk 

ég fljótlega í Kiwanisklúbbinn þar og hélt svo áfram í því 
ágæta félagsskap eftir að ég flutti til Reykjavíkur.“

Þátttaka á vettvangi verkstjóra hófst þegar Jóhann gekk í 
Verkstjórafélag Reykjavíkur sem síðar varð Brú, félag 
stjórnenda. „Það er eins og gengur, maður rífur stöku 
sinnum kjaft og áður en varir er maður kosinn í stjórn. Ég 
var fljótlega kjörinn gjaldkeri og endaði ferilinn hjá Brú 
sem formaður félagsins. Þar átti ég góð ár enda frábært 
starf unnið á vegum þess félags sem byggir á traustum 
grunni sem var lagður á sínum tíma með stofnun Verk-
stjórafélags Reykjavíkur þann 9. mars 1919. Þetta er orðin 
löng saga og ekki langt þangað til Brúarmenn halda upp á 
100 ára afmælið.“

Samhliða stjórnarstörfum hjá Brú hlóðust ýmis störf á 
herðar Jóhanns á vegum Verkstjórasambandsins og hann 
þekkir vel til rekstrar þess eftir að hafa verið gjaldkeri 
VSSÍ um árabil. 

Starfið leggst vel í mig
„Þetta starf leggst vel í mig og hlakka ég til að takast á við 
það og vinna fyrir þau þrettán stjórnenda- og verkstjóra-
félög sem eru innan raða VSSÍ. Þessi félög öll starfa hvert 
um sig og saman að góðum málum, félagsmönnum til 
hagsbóta. Út á það gengur verkefnið og hér á skrif-
stofunni í Hlíðasmára eru mörgu að sinna. 

Mín vinna felst í daglegri stjórnun hér á skrifstofunni og 
því fylgja margvísleg samskipti við félaga í sambandinu 
um land allt. Þetta er ekki aðeins skrifstofustarf innan 
dyra því við Skúli höfum verið á ferð og flugi um landið 
og hef ég heimsótt öll félögin í tengslum við aðalfundi 

„Það hefur verið lærdómsríkt og gefandi að skynja þróttinn sem 
er í þessum félagsskap en mikil fjölgun hefur orðið í sam-
bandinu á síðustu misserum.“

Verkefnið er 
að bæta hag 
félagsmanna
Rætt við Jóhann Baldursson, nýráðinn framkvæmdastjóra Verkstjóra-
sambands Íslands

þeirra nú í vor. Það hefur verið lærdómsríkt og gefandi að 
skynja þróttinn sem er í þessum félagsskap en mikil 
fjölgun hefur orðið í sambandinu á síðustu misserum. Þá 
er gaman að verða þess áþreifanlega 
var að hér á skrifstofunni starfar úr-
vals fólk sem kann vel til verka.“

Jóhann víkur að breyttum reglum 
varðandi stjórnarkjör í VSSÍ og 
segir þær til verulegra bóta. „Það er 
enginn vafi á því að þegar hvert fé-
lag á nú orðið fulltrúa í stjórn sam-
bandsins verða allar ákvarðanir 
við stjórnarborðið miklu lýðræðis-
legri, umræðan verður markvissari 
og öll ákvarðanataka batnar. Með 
þessu fyrirkomulagi eykst sjálf-
krafa allt samstarf milli félaganna, 
sem er af hinu góða, því forystumenn þeirra hittast reglu-
lega á vettvangi sambandsins og bera saman bækur.“

Nýtt nafn á döfinni
Við spyrjum Jóhann Baldursson framkvæmdastjóra út í 
þá þróun sem hefur orðið í félögunum hvað varðar gamla 
verkstjóraheitið. „Eins og menn vita hefur stefnumót-
unarvinna verið í gangi um árabil hvað nýjar áherslur 
varðar og eitt af því sem menn hafa tekið til skoðunar er 
þetta gamalgróna starfsheiti og hvort það endurspeglar 
þann tíðaranda sem nú ríkir. Niðurstaðan hefur víðast 
orðið sú að menn hafa fremur viljað tengja starfsheitið 
við stjórnun fremur en verkstjórn enda er fyrrnefnda 
hugtakið víðækara og lýsir betur því sem okkar fólk er að 
sýsla úti á akrinum. Hvað þessa hluti varðar hef ég lagt 

áherslu á að gefa þessari umræðu góðan tíma og það 
liggur alveg ljóst fyrir að hvert og eitt félag ræður því 
hvernig þessu er háttað. Flest félögin innan VSSÍ hafa 

breytt nöfnum sínum í stjórnendafélög 
og þess er ekki langt að bíða að af-
staða verði tekin til þess hvert fram-
tíðarheiti sambandsins eigi að vera. 
Samkvæmt stefnumörkun stjórnar 
er ætlunin að ljúka því ferli á næsta 
ári.“

Menntun skiptir máli
Eftir því sem samfélagið breytist og 
sérhæfing eykst eru sífellt meiri 
kröfur gerðar til stjórnenda. Við 
spurðum Jóhann út í menntamálin. 
„Hafi einhvern tíma skipt máli að 

menn búi yfir hagnýtri menntun þá 
gildir það um okkur stjórnendur nú um 

stundir. Þess vegna hefur Verkstjórasambandið eytt 
mikilli orku og fjármagni í að koma stjórnendanáminu á 
laggirnar í samstarfi við ýmsa góða aðila. Við bindum 
enda miklar vonir við þetta nám, sem menn geta sótt sér í 
100% fjarnámi og finnum glögglega að bæði atvinnurek-
endur og okkar fólk er afar ánægt með það hvernig til 
hefur tekist. Þetta er mjög hagnýtt nám, byggt upp í 5 
lotum, þar sem tekist er á við aðstæður sem geta komið 
upp á vinnustöðum, góð sýn fæst á rekstur fyrirtækja, 
starfsmannastjórnun o.fl. o.fl. Ég hvet alla til að skoða 
þátttöku í þessu námi því menntunin skiptir máli, ekki 
síst sí- og endurmenntun, sem auðvitað gerir fólk hæfara 
í starfi og bætir samskeppnisstöðuna á vinnumarkaði.“ ■

Þetta starf leggst vel 
í mig og hlakka ég til 
að takast á við það 
og vinna fyrir þau 

þrettán stjórnenda- og 
verkstjórafélög sem 
eru innan raða VSSÍ.



Fullkomnasta uppsjávarvinnslan rís af grunni 
Hjá Eskju á Eskifirði er verið að reisa nýtt fiskiðjuver

Nýtt fiskiðjuver rýs nú á á lóð Eskju á Eskifirði við 
hlið mjöl- og lýsisvinnslu félagsins. Um milljarða 
framkvæmd er að ræða og er gert er ráð fyrir að 

verið taki til starfa í haust. Breyting verður á viðskipta-
líkani félagsins með því að fara úr sjófrystingu í land-
vinnslu og verður uppsjávarvinnslu Eskju sú fullkomn-
asta á landinu þegar hún verður tekin í gagnið. Í fyrsta 
áfanga stendur til að byggja sjö þúsund fermetra stál-
grindarhús. 

„Verkefnið er gríðarlega framsækið og hefur átt sér 
langan aðdraganda en þann 4. mars sl. ákvað stjórn fé-
lagsins að ýta á græna takkann,“ segir Páll Snorrason, 
framkvæmdastjóri fjármála- og rekstrarsviðs. Hann 
bætir við að fljótlega þurfi fyrirtækið að reisa stóra frysti-
geymslu við hlið nýja hússins til að styðja við fram-
leiðsluna og fullkomna hringrásina frá löndun hráefnis 
til útskipunnar fullunnar vöru.

Mikil tækniþróun orðið
Eskja hefur undanfarin ár gert út uppsjávarfrystiskipið 
Aðalstein Jónsson SU 11 og fryst loðnu, makríl og síld til 
manneldis, en miklar breytingar hafa orðið í rekstrarum-
hverfi uppsjávarfyrirtækja, auk þess sem mikil tækni-
þróun hefur átt sér stað í frystingu og vinnslu á upp-

sjávarfiski í landi. Eskja rekur eina fullkomnustu mjöl- og 
lýsisverksmiðju á landinu á Eskifirði og má segja að 
bygging fullkominnar uppsjávarvinnslu í landi sé rökrétt 
viðbót til að hámarka verðmæti aflaheimilda félagsins 
og gera félagið samkeppnishæft á svæðinu. Breytingin 
leiðir til þess að frystiskipið Aðalsteinn Jónsson verður 
seldur og hentugra skip keypt í staðinn. 

„Það er því nóg um að vera um þessar mundir og að verk-
efninu koma mörg fyrirtæki. Skaginn hf. á Akranesi 
hannar og útvegar allan búnað í uppsjávarfrystihúsið 
ásamt Kælismiðjunni Frost á Akureyri og Rafeyri sér um 
allt rafmagn tengt búnaðinum. Efla Austurland sér um 
hönnun á byggingu stálgrindarhúss sem byggingardeild 
VHE reisir ásamt því að útvega stálgrind og klæðningar 
erlendis frá. Marel útvegar stýringar og hugbúnað til að 
keyra verksmiðjuna.“

Páll segir verktímann stuttan og ráðgert að Eskja geti 
hafið vinnslu í lok september á þessu ári, en til þess að 
það verði að veruleika þurfi gott skipulag og samstarf 
allra aðila sem koma að verkinu. „Gera má ráð fyrir að 
allt að 120 manns verði að störfum við byggingu og upp-
setningu fiskiðjuversins þegar framkvæmdir ná hámarki 
í ágúst og september og mun það án efa setja svip sinn á 

Páll Snorrason, framkvæmdastjóri fjármála- og rekstrar-
sviðs Eskju: „Breyting verður á viðskiptalíkani Eskju með 
því að fara úr sjófrystingu í landvinnslu.“

bæjarlífið á Eskifirði auk þess sem mikil áskorun verður 
fyrir okkur að hýsa allan þennan mannskap.“ 

Trú á framtíð uppsjávarveiða
Páll segir að ljóst sé að þessi viðbót rekstrarfjármuna og 
breyting á viðskiptamódeli félagsins skapi fjölmörg 
spennandi störf á Eskifirði og að á næstu misserum muni 
félagið auglýsa laus störf og ráða í nokkrar lykilstöður. 

„Uppsjávarvinnsla er vertíðarbundin og félagið mun 
einnig leita eftir að ráða fólk í hlutastörf í vaktavinnu á 
loðnuvertíð í upphafi árs og svo makríl og síld í ágúst og 
fram á haustið. Öll aðstaða fyrir starfsmenn verður til 
fyrirmyndar í nýja húsinu og við vonumst til þess að sem 
flestir muni kynna sér fyrirtækið og þau störf sem við 
munum bjóða uppá í landi.“

Páll segir suma furða sig á því af hverju Eskja sé að ráðast 
í svo gríðarlega metnaðarfullt verkefni þegar þeirra 
stærsti markaður, Rússland, lokaðist vegna viðskipta-
þvingana og innflutningsbanns. „Við höfum mikla trú á 
framtíð uppsjávarveiða og er það í raun enn frekari þörf 
við þessar aðstæður – að gera okkur kleift að framleiða 
meira vöruúrval, þróa nýja markaði og ekki síst lág-
marka kostnað til að vera samkeppnishæfir. Til þess 
þurfum við að fjárfesta og til að ná þeirri getu sem við 
teljum að sé nauðsynleg fyrir svona vinnslu, dugir ekki 
annað en að gera þetta myndarlega.

Tvöföldun afkastagetunnar
Afkastageta uppsjávarfrystihússins verður 700 til 900 
tonn á sólarhring. „Það er að okkar mati ekki hugsað til 

þess að geta fryst mikið magn á löngum tíma, enda býður 
kvótastaða félagsins ekki upp á það. Okkar markmið er 
hinsvegar að geta fryst mikið á stuttum tíma og geta bæði 
verið fljótir að afgreiða farm frá skipi og þar með tryggt 
gæði og tímasett veiðar og eigin hráefnisöflun betur. 

Eskja hefur tvöfaldað afkastagetu sína og getur nú unnið 
allt að 2000 tonnum af hráefni á sólarhring. Þessi við-
bótarafkastageta mun án efa gera félaginu kleift að taka 
á móti hráefni frá öðrum og ekki síst norskum og fær-
eyskum skipum sem hafa landað töluvert af hráefni á Ís-
landi.“

Bætt nýting á hráefni
Páll segir verksmiðjuna verða afar tæknivædda og búna 
nýrri myndavélatækni sem eykur sjálfvirkni, gæða-
stjórnun og tryggir fullkominn rekjanleika. 

„Tæknilega mun verksmiðjan geta framleitt tíu afurða-
flokka í einu, en fyrst um sinn erum við bundin við sex 
flokka í pökkun. Aðal breyting fyrir okkur eru þó 
frystarnir, en tólf frystar verða settir upp í fyrsta áfanga 
en auðveldlega er hægt að fjölga þeim í sextán ef þurfa 
þykir.“

Páll segir að hægt verði að framleiða mismunandi 
pakkningar í frystunum, 2x12,5 kg, 2x15 kg og 1x20 kg, 
allt eftir þörfum markaðarins. „Þessir frystar eru bylting 
að því leyti að þeir frysta ekki með pressu og fara því 
mun betur með hráefnið.“ ■

Viðtal: Kristborg Bóel Steindórsdóttir

Fullkomnasta uppsjávarvinnslan rís af grunni 
Hjá Eskju á Eskifirði er verið að reisa nýtt fiskiðjuver

Frá Eskifirði. Ljós. Austurfrétt/Gunnar.

Það var kominn sumarbragur á starfsemina í salt-
fiskvinnslu Þorbjarnar í Grindavík þegar blaða-
maður kom til að spjalla við verkstjórann þar, 

Bjarka Guðmundsson. Bátarnir komnir á löngu og keilu 
og starfsfólkið byrjað að týnast í frí. Þó var verið að salta 
eitthvað smávegis og pakka töluverðu af fiski. Hann 
hafði því góðan tíma til að setjast niður uppi í kaffistofu 
og spjalla við blaðamann. Hann hefur verið í fiski síðan 
10 ára, þegar hann byrjaði að skera utan af skreið.

Bjarki hefur verið félagi í Verk- og stjórnendafélagi 
Suðurnesja til margra ára og faðir hans var þar einnig fé-
lagi. Hann byrjaði því að fara með foreldrum sínum í 
sumarbústaðina í Húsafelli sem pjakkur og hefur síðan 
haldið áfram að nýta sér þá. Hann hefur einnig sótt sér 

endurmenntun á vegum Verkstjórasambandsins í stjórn-
endanámi sem boðið er upp á í fjarnámi. „Þetta er öflugt 
samband sem miðlar vel frá sér upplýsingum og fræðslu 
til félagsmanna. Heimsíðan hjá þeim er öflug og blaðið, 
Verkstjórinn, mjög flott. Stjórnunarnámið er mjög gott og 
ég er búinn með fyrstu lotuna í því,“ segir Bjarki.

„Lífið er saltfiskur“

Yfir vertíðina eru um 50 til 55 manns í fastri vinnu í saltfisk-
inum, mikið til útlendingar.

Bjarki Guðmundsson, verkstjóri hjá Þorbirni í 
Grindavík: „Aðalmálið er að leggja áherslu á 
mannleg samskipti og reyna að ná út úr hverjum 
og einum með leiðbeiningu og tilsögn.“ 

Vinna úr 6.500 tonnum á ári
„Ég er búinn að vera býsna lengi hjá Þorbirni og sem 
verkstjóri í einhver 10 til 15 ár. Þetta er almennur rekstur 
í saltfiskdeildinni sem ég stýri. Við tökum á móti 6.000 til 
6.500 tonnum af þorski á vertíð og er allt flakað sem 
hingað kemur og það gerir um 2.500 tonn af flökum. 
Fyrirtækið er með fjóra línubáta í útgerð og er landað á 
hverjum virkum degi þannig að einn báturinn landar 
tvisvar, það er á mánudögum og föstudögum yfir vertíð-
ina. Við erum því með ferskt hráefni til vinnslu á hverjum 
degi. Yfir vertíðina er unnið sex daga í viku. Hluti hrá-
efnisins fer í útflutning á ferskum flökum með flugi, en 
hitt fer allt í flök, sem eru söltuð og fara um 90% af því til 
Spánar en eitthvað fer til Ítalíu og Grikklands.“

Eftir flökun er fiskurinn lagður í kör með saltpækli í tvo 
sólarhringa og síðan eru þau þurrsöltuð í kör. Þar eru þau 
að lágmarki í tvær vikur, en stundum nokkru lengur. Þá 
er fiskurinn flokkaður og honum pakkað og utan fer 
hann í gámum. Tekin var í notkun ný pökkunarlína frá 
Marel í vetur, sem var eins konar þróunarverkefni Þor-
bjarnar og Marels, og gengur það mjög vel að sögn Bjarka. 
„Það er algjör umbylting á því sem sem við vorum með 
áður. Það var flokkunarkerfi fyrir kjúklinga, sem hafði 
verið í notkun í ein 30 ár. Það var fínt í sjálfu sér og virkaði 
ágætlega, en það var kominn tími á endurnýjun. 

Mest útlendingar í fiskinum
Yfir vertíðina eru um 50 til 55 manns í fastri vinnu í salt-
fiskinum. Það eru mikið til útlendingar en svo fækkar 
fólkinu yfir sumarið og fara þá útlendingarnir mikið 
heim í frí í allt að þrjá mánuði. Þetta eru mest Pólverjar og 
Tælendingar og flestir búa annað hvort í Grindavík eða 
eru búnir að vera í verbúðinni hjá okkur í 10 til 20 ár. 
Margir eru komnir með íslenskan ríkisborgararétt.“ 
Bjarki segir að illa gangi að fá Íslendinga til vinnu núna. 
Það hafi verið svolítið um það í hruninu, en í góðærinu sé 
erfitt að fá Íslendinga til vinnu í fiski. Það breyti reyndar 
ekki miklu því útlendingarnir sé mjög gott starfsfólk, 
sem hafi orðið mikla reynslu af fiskvinnslunni.

Á þessum árstíma er orðið rólegt í saltfiskvinnslunni. 
Bátarnir mest komnir á löngu og keilu og starfsfólkið 
byrjað að fara í frí. Yfirleitt stoppa bátarnir í júní og fara 
síðan af stað eftir verslunarmannahelgi. Núna mun einn 
bátur róa í sumar, aðallega til að fiska fyrir útflutning á 
ferskum fiski en eitthvað verður líka saltað. Allur 
fiskurinn er flokkar í salthúsinu en síðan fara ákveðnar 
stærðir og hluti af nýjasta fiskinum yfir í samliggjandi 
hús, sem áður hét Arnarvík og er pakkað til útflutnings. 
Langa og keila og afskurður eins og þunnildi fer í starfs-
stöð Þorbjarnar í Vogum þar sem það er saltað. 

Hér er engu hent
„Hér er engu hent af fiskinum. Það fer allt til manneldis 
nema uppsóp af gólfinu. Hausarnir eru gellaðir og þurrk-
aðir, allur afskurður er saltaður og þurrkaður. Meira að 
segja er slorið af bátunum hirt og unnið úr því lýsi og 
mjöl hjá Haustaki, sem er að hluta til í eigu Þorbjarnar og 
Vísis en þar einnig rekin umfangsmikil fiskþurrkun,“ 
segir Bjarki.

„Ég er búinn var vera í fiski frá því ég var smá patti. Áður 
en ég kom hingað hafði ég verið í löndun og þar áður í 
Hælsvík, fyrirtæki föður míns. Ég kláraði Fiskvinnslu-
skólann á sínum tíma og síðan hefur maður bara verið 
við þetta. Byrjaði ábyggilega að skera utan af skreið 10 
ára. Því má segja að lífið sé saltfiskur.“

Er til einhver uppskrift að því að vera góður verkstjóri? 
Bjarki segir það ekki vera svo. Aðalmálið sé að leggja 
áherslu á mannleg samskipti og setja sig ekki á of háan 
hest, en halda engu að síður hæfilegri fjarlægð og reyna 
að ná því besta út úr hverjum og einum með leiðbeiningu 
og tilsögn til að byggja upp góðan starfsanda. Hann segir 
að vel sé búið að starfsfólki hjá fyrirtækinu og gott sé að 
búa við stöðugleika í vinnu. ■

„Hluti hráefnisins fer í útflutning á ferskum flökum með flugi, en hitt fer allt í flök, sem eru söltuð og fara um 90% af því til 
Spánar en eitthvað fer til Ítalíu og Grikklands.“  Ljósm. Hjörtur Gíslason. 

Skífurit sem sýnir félagafjölda í Verkstjórasambandinu 1. janúar 2016, skipt eftir félögum. 

Hér er alltaf nóg að gera, m.a. að taka vel á móti 
nýjum félögum því þeim fer satt að segja fjölg-
andi dag frá degi. Eitt af mínum verkefnum er að 

halda utan um félagaskrá þeirra sem eiga aðild að verk-
stjóra- og stjórnendafélögum, sem eru 13 talsins innan 
vébanda VSSÍ. Það er bæði krefjandi og ánægjulegt 
starf,“ segir Jóhanna Margrét Guðjónsdóttir, starfsmaður 
á skrifstofu Verkstjórasambands Íslands.

Spurt um ýmsa hluti
Starfsfólk á skrifstofu VSSÍ vinnur fyrir öll 13 verk- og 
stjórnendafélögin, svarar fyrirspurnum félagsmanna og 
launagreiðenda ásamt því að sjá um innheimtu á gjöldum 
og skilagreinum allra félaga. Stærstu félögin í VSSÍ, Brú, 
Berg, Vörður og Stjórnendafélag Austurlands, reka sínar 
eigin skrifstofur sem VSSÍ vinnur náið með.

„Félagar spyrja út í sín orlofsréttindi, launaréttindi, rétt-
indi í uppsögnum, fæðingarorlof, menntunarréttindi, 
sjúkrasjóðsréttindi svo fátt eitt sé nefnt. Eins og í öllum 

stéttarfélögum berast ágreiningsmál af ýmsum toga inn á 
borð Verkstjórasambandsins. Fyrir kemur að brotið er á 
réttindum félagsmanna og hefur þá stundum komið til 
kasta lögfræðinga sambandsins, þeirra Láru V. Júlíus-
dóttur og Loga Egilssonar.“

Nú eru um 3.000 manns í Verkstjórasambandinu og þar 
af um 2.400 starfandi stjórnendur. „Það hefur orðið um 
40% aukning í félagafjölda frá því ég hóf hér störf árið 
2003,“ segir Jóhanna ennfremur. 

„Við reynum að taka sem best á móti nýjum félags-
mönnum og veitum allar upplýsingar sem þeir biðja um. 
Þeir fá almenn gögn s.s. kynningarbækling um sam-
bandið, upplýsingar um öll réttindi í sjóðum þess og vitn-
eskju um þá aðstoð sem við á skrifstofunni eða sér-
fræðingar á vegum sambandsins geta og eiga að veita ef 
eftir því er spurt. Þá er vísað á heimasíðuna en við 
reynum að sjá til þess að þar séu allar upplýsingar sem 
að snúa að okkar starfi.

Tökum vel á móti nýju fólki

Afar mikilvæg skráning
Eins og áður sagði heldur skrifstofa VSSÍ utan um félaga-
skrá félagsmanna í sambandinu en annast einnig 
skráningu og innheimtu á iðgjöldum fyrir öll aðildar-
félög þess. „Þetta er mjög mikilvægur þáttur í okkar starfi 
og í raun grunnur að þeim réttindum og skyldum sem 
félagsmenn hafa á hverjum tíma. Stöðugt breytast að-
stæður fólks, m.a. vegna aldurs og veikinda og því mjög 
mikilvægt að allar slíkar upplýsingar séu uppfærðar 
jafnóðum. Á hverju ári þurfa að liggja fyrir nákvæmar 
upplýsingar um hve margir eru í hverju félagi, hve 
margir hafi bæst í félagatalið og hverjir hætta. Þá þarf að 
skrá breyttar aðstæður frá mánuði til mánaðar til að 
tryggja réttar bætur og annað sem fólk er að sækja sér. 
Réttur félagafjöldi skiptir einnig máli þegar kemur að 
fjölda fulltrúa á þingum sambandsins og svo framvegis,“ 
segir Jóhanna.

80% á rafrænum skilum
Jóhanna segir að skilagreinar frá fyrirtækjum berist jafnt 
og þétt allt árið en þó séu álagstoppar, einkum um 
mánaðarmót og einnig þegar umsóknir berast um styrki 
úr menntunarsjóði til þess að komast á námskeið eða í 
endurmenntun á haustin og í ársbyrjun. Einnig er öllu 
jafna meiri aðsókn í sjúkrasjóðinn yfir vetrartímann en 
sumarið. „Þegar við tókum upp rafræn skil á skila-
greinum breyttist okkar vinna talsvert hér á skrifstofunni 
en það var á árunum 2011-2012. Núna eru um 75-80% 
allra skilagreina skráðar rafrænt en við viljum ná því 
hlutfalli ofar, helst yfir 90%. Við Helga byrjum vinnu-
daginn á því að önnur hvor okkar les inn þær skila-

greinar sem hafa borist og síðan þarf að stemma allar 
greiðslur af út frá því. Einnig þurfum við að fylgjast með 
því að skilagreinar samsvarandi greiðslunni berist og oft 
þarf líka að ýta á eftir launagreiðendum, verði mis-
brestur á þessu, ásamt því að standa skil á innheimtu. 
Þau gjöld sem greidd eru af hverjum félagsmanni mán-
aðarlega þarf að koma á sinn stað en launagreiðendur 
þurfa að standa skil á 1% af launum í sjúkrasjóð, 0,4% í 
menntunarsjóð og 0,25% í orlofsheimilasjóð, ásamt fé-
lagsgjöldum sem skilast til aðildarfélaganna,“ segir Jó-
hanna.

Þurfum að sækja fram
Jóhanna segir að það sé afar ánægjulegt að starfa fyrir 
verkstjóra og aðra stjórnendur og að hún hafi í störfum 
sínum kynnst fjöldanum öllum af frábæru fólki um land 
allt. 

„Karlarnir eru allir ágætir og býsna áberandi í þessum fé-
lögum sem eiga aðild að sambandinu. Um það bil 15% 
félagsmanna okkar eru konur. Þetta er bara eðli málsins 
samkvæmt og endurspeglar þá verkaskiptingu sem 
hefur verið við lýði á Íslandi um langa tíð. Þetta er hins 
vegar smám saman að breytast og ég finn að konurnar 
eru farnar að gera sig meira gildandi. Það er af hinu góða 
og við reynum að hvetja kynsystur okkar til dáða í þeim 
efnum. Ég segi bara „Áfram stelpur“ og veit að karlarnir í 
stjórnum félaganna munu taka vel á móti ykkur!“ segir 
Jóhanna Margrét Guðjónsdóttir hjá VSSÍ. ■

Jóhanna Margrét Guðjónsdóttir á skrifstofu 
Verkstjórasambands Íslands hefur í nógu að 
snúast þessa dagana sem endranær.

Vinna 100 flök á mínútu

Frystihús Vísis við Miðbakka í Grindavík er líklega 
eitt tæknivæddasta fiskvinnsluhús heims. Afköstin 
eru ótrúleg og byggjast á tveimur tölvustýrðum 

vatnsskurðarvélum frá Marel, FlexiCut. Með tilkomu 
þeirra hafa afköstin í vinnslunni tvöfaldast og virði af-
urðanna aukist. Um 100 flök eru skorin í allt að 600 bita á 
hverri mínútu í vélunum. Framleiðslustjóri hússins er 
Ómar Enoksson og er hann stoltur af vinnslunni. „Öll 
tæki og hugbúnaður er íslenskur: Innmötunarkerfi er frá 
3X, hausarar og flökunarvélar frá Curio og svo skurðar-
vélar, flokkarar og fleira frá Marel. Íslenskt hugvit frá 
upphafi til enda.“

„Fyrir um tveimur árum, áður en við fengum FlexiCut 
vélarnar, vorum við að keyra um 25 til 30 tonn á dag. Í 
dag eru afköstin 50 til 55 tonn á dag og stefnir í 60 tonnin. 
Fjöldi starfmanna vex um 50% við 100% afkastaaukningu 
og fer úr 60 í 90. Við erum þannig búnir að tvöfalda af-
köstin en starfsmannafjöldi hefur aðeins aukist um 30%. 
Nýting á hverju flaki er orðin miklu betri, svo ávinn-
ingurinn af þessum nýju vélum er ævintýralega mikill,“ 
segir Ómar. „Þær breytingar, sem orðið hafa hjá okkur á 
undanförnum misserum, eru gífurlegar. Við höfum aukið 

verulega vinnslu á ferskum fiski, en í þessu húsi erum 
við að vinna ferskt, frosið og léttsaltað. Í salthúsinu er svo 
saltfiskvinnslan.“

Voru með I-600 skurðarvélar
„Þegar við byrjuðum hér í september fyrir ári vorum við 
ekki með neinar vatnsskurðarvélar, heldur keyrðum við 
á I-600 skurðarvélum en það eru vélar sem geta skorið 
flökin í bita en ekki skorið beinagarðinn úr. Áður en 
flökin fóru inn á snyrtilínuna fóru þau í I-600 vél sem 
skar af þeim sporðinn, svo fór flakið inn á snyrtilínuna 
þar sem fólkið útlínusnyrti og skar beinagarðinn úr og 
sendi síðan yfir í næstu I-600 vél, sem skar það í bita. 
Fólkið á línunni var þá að leita að beinum og ormum og 
skera beinagarðinn úr og ganga frá bitunum fyrir síðasta 
skurðinn. Ef hnakkinn var tekinn í ferskt skar það hnakk-
ann frá á línunni og sendi hann þá sína leið inn á fersk-
fiskpökkun en annars brytjuðum við flökin niður í I-600 
vélum og þaðan fóru þau inn á frysti, en áður vorum við 
að flokka þunnildi og þess háttar frá. 

Í febrúar fyrir rúmu ári tókum við inn fyrstu FlexiCut 
vélina til prufu frá Marel. Við vorum þeir fyrstu til að 
reyna hana og vorum að kanna hvort hún myndi henta 
okkur. Þá breytist vinnsla hjá okkur því fólkið sem var 
við snyrtingu inn á FlexiCut þurfti þá bara að útlínu-
snyrta, fjarlægja orm og leifar af uggum. Þá sendum við 
flakið inn í FlexiCut-vélina, sem tekur mynd af flakinu 
og ef vélin finnur einhver bein fyrir utan beinagarðinn 
eða leifar af uggum, sendir hún beinabitann inn á sér-
stakt band þar sem beinin eru fjarlægð.“ 

Heilmikil þróun
Ómar segir að þetta hafi verið heilmikil þróun til að finna 
bestu uppsetninguna enda um þróunarverkefni að ræða. 
Nú séu Flexicut vélarnar orðnar tvær af gerð númer 
fjögur og allt gangi mjög vel. Nú sé hægt að skera í þeim 
þorsk, ýsu, löngu, blálöngu, karfa og steinbít, en lengja 
þurfti vélarnar til að geta tekið lönguna. „Við erum með 
18 á snyrtilínu og það eru þá níu sem snyrta inn á hvora 
vél. Nú getum forritað vélarnar þannig að þær skeri 
flakið eftir því hvað við viljum fá út úr því hverju sinni; 

Landað úr einum Vísibátanna í Grindavík.

Vinna 100 flök á mínútu

Ómar Enoksson er stoltur af vinnslunni enda þar 
íslenskt hugvit frá upphafi til enda. Hér er hann 
með vinnslusalinn í baksýn.

HEIMSÓKNIN

sporðstykki, miðjustykki, hnakka og þyngd, þykkt og 
lengd á hverju stykki. Við getum einnig látið vélina vita 
hvernig skera eigi flökin eftir stærð þeirra. Ef vélin finnur 
svo einhver bein í þessum stykkjum skilar hún þeim í 
beinaleitina, annars keyrir hún bitana sína leið. Fyrir 
aftan er flokkari og búið er að segja honum hvert bitarnir 
eiga að fara. Svo tekur við samval sem er með tvisvar 
sinnum 12 hlið og þar erum við að flokka ferska fiskinn í 
þar til gerða kassa, ákveðið magn í hvern og þaðan fer 
fiskurinn í pökkun og loks upp á flugvöll.“

Einn kassi á sex sekúndna fresti
„Markmið okkar var að flokka inn 50 fiska á mínútu og 
skera þá 50 flök á mínútu í hvorri vél og ná út út þeim 
250 til 300 bitum á mínútu hvorri vél fyrir sig, eða allt að 
600 bitum á mínútu. Við höfum verið að keyra skurðar-
vélarnar í 45 flökum af þorski á mínútu, en í ýsunni 
höfum við verið að sjá upp í 60 flök á mínútu. Afkasta-
getan á skurðarvélunum snýst um það hve stór fiskurinn 
er. Við erum á keyra á 0,44 metra á sekúndu og eftir því 
sem flakið er stærra, tekur hann meira pláss. Á góðum 
dögum hjá okkur erum við að fá út úr ferskfiskflokkar-
anum, sem er með 24 hlið, um 400 til 450 kassa á klukku-
tíma. Það er einn kassi á 6 sekúndna fresti.

Við fengum flokkara frá Marel í júní í fyrra, sem við ætl-
uðum að prófa til að raða sjálfvirkt í kassa. Hann er ekki 
tilbúinn í verkið enn svo hann er á bið. Þetta er eitt af því 
sem finna þarf lausn á, en þetta á allt eftir að koma. Einn-
ig er eftir að finna tæki sem greinir orm og bein, önnur en 

beinagarðinn. Þannig væri þá hægt að skjóta galla-
lausum flökum fram hjá snyrtingu beint inn á skurðar-
vélarnar. Þess vegna er mannshöndin enn þar að verki. 
Við erum svo að velta fyrir okkur að fá annan 24 hliða 
flokkara inn í línuna, því þegar hraðinn er orðinn svona 
mikill, þegar við erum að keyra 45 flök á mínútu á hvorri 
vél, geta það verið 120 til 140 hnakkar á mínútu. Ég hef 
bara ekki enn séð tæki sem raðar meiru en 60 stykkjum á 
mínútu. Ég vil eiginlega frekar sjá meiri sjálfvirkni þegar 
kassinn kemur frá flokkurunum við að ganga frá 
honum.“ 

Auka virði hvers flaks
En það er ekki bara hraði og afköst sem fást með FlexiCut 
vélunum. „Við erum að auka virði hvers flaks um heilan 
helling með því að ná að skera úr því þá bita sem mest 
gefa og gera það af ótrúlegri nákvæmni. Þannig höfum 
við til dæmis minnkað hlutfall blokkar í vinnslunni veru-
lega. Við getum haldið hnakkabita frá kviðbita, en þann-
ig fæst hærra verð fyrir hnakkann. Vélarnar eru að bjóða 
upp á ótrúlega möguleika og nákvæmnin er miklu meiri 
en mannshöndin ræður við. Nákvæmnin í Flexi-cut vél-
unum er einnig mun meiri en í I-600-vélunum. Við 
getum einnig skorið léttsöltuð flök í þessum vélum og þá 
fær vélin upplýsingar um að sé flakið af tiltekinni stærð, 
eigi hún ekki að skera það, annars sker hún flökin eftir 
fyrirmælum. Þetta er í raun alveg ótrúleg tækni sem 
komin er í vinnsluna á mjög stuttum tíma. Ætli FlexiCut 
vélin sé ekki einhver merkasta uppfinningin í fisk-
vinnsluvélum síðan flökunarvélin kom á markað fyrir 

Framleiðslustjórinn við tölvuskjáina þar sem 
vinnslunni er stýrt. 

Einn lykillinn að meira en 20 ára endingartíma 
RA 2000 ofnhitanemans er gasfyllingin, sem 
ólíkt öðrum fyllingum, heldur alltaf óbreyttri 
stjórnunar- og viðbragðsgetu

Þetta gerir RA 2000 ofnhitanemann að mun betra stjórntæki en aðrar 
gerðir ofnhitanema.  Viðbragðstími annarra algengra gerða hitanema er 
allt að 70% lengri.

Þægindi 
orkusparnaður

Með RA 2000 ofn- 
hitanema á ofninum 
er nýtingin á varma 
með besta móti.

Hvers vegna velja það 
besta, RA 2000 ofnhitastilla?

ansi mörgum áratugum. Þegar markaðurinn fer svo að 
átta sig betur á þessum möguleikum, að fá bara ákveðin 
stykki af ákveðinni þyngd með mikilli nákvæmni, verða 
FlexiCut vélarnar væntanlega ómissandi.“

Hratt vinnsluferli
Ómar og félagar fá endanlegar pantanir fyrir daginn 
þegar þeir mæta til vinnu eldsnemma á morgnana og þá 
eru þær slegnar inn í pantanakerfið Innova sem er hug-
búnaðarkerfi frá Marel. „Vélarnar vita þá hvernig eigi að 
skera flökin og hægt er að sinna nokkrum pöntunum 
samtímis og þegar einni pöntun er lokið tekur næsta við 
án nokkurra hnökra,“ segir Ómar. 

Sem dæmi um hraðann og alla tæknina má benda á að 
þegar réttur skammtur af fiski er kominn í hvern kassa, 
prentar kerfið út miða þar sem nafn kaupanda kemur 
fram ásamt merkjum sem lesa má úr allar upplýsingar 
um hvar og hvenær fiskurinn var veiddur, hvenær hann 
var unninn og að um vistvænar veiðar úr sjálfbærum 
stofnum sé að ræða. Fiskinum er landað glænýjum að 
morgni og hann er svo farinn utan sama dag og kominn 
til kaupanda að kvöldi eða morgni daginn eftir og fer þá 
ýmist í verslanir eða á veitingastaði. Ferskari verður 
hann ekki. ■

Sem fullgildur félagi í einhverju aðildarfélaga VSSÍ áttu rétt á:

 launavernd í allt að 12 mánuði í veikindum

  fjárhagsstyrk vegna veikinda maka eða 
barna

  styrk vegna kostnaðar við sjúkranudd eða 
sálræna aðstoð

 starfstengdum menntunarstyrkjum 

  styrk vegna kaupa á gleraugum eða vegna 
laseraðgerða

 styrk vegna fæðingar barns 

 útfararstyrk sem greiðist til maka eða barna

  bætur vegna andláts maka eða barna til 
starfandi verkstjóra

  3ja mánaða meðallaun starfandi verkstjóra 
til maka við andlát hans

 lögfræðiaðstoð ef þú þarft að sækja þinn rétt

Nánari upplýsingar hjá skrifstofu VSSÍ

Þekkirðu réttindi þín?

Séð yfir vinnslusalinn í frystihúsi Vísis. Ljósm. Hjörtur Gíslason.

„Þetta var mjög skemmtilegur tími og lærdóms-
ríkur og ég hvet alla til að skella sér í þetta. Í 
byrjun virkaði þetta svolítið yfiryrmandi að 
ráðast í þetta með vinnu og því að hugsa um fjöl-
skylduna. Þegar út í námið var komið reyndist 
það auðveldara en ég hélt í upphafi. Ég er viss um 
að þetta á eftir að koma mér til góða í starfi og það 
var gaman að fylgjast með samnemendunum 
sem allir voru að vinna að sama marki,“ segir 
Heiða Hrólfsdóttir, kynningarstjóri hjá Líflandi.

Fyrstu nemendurnir sem útskrifast úr lotu 2 í Verk- 
og stjórnendanámi sem VSSÍ á aðild að, fengu skír-
teinin afhent á skrifstofu sambandsins á dögunum. 

Alls stunduðu 50 nemendur námið eftir áramót og var 
hópur nemenda úr lotu 1 útskrifaður um svipað leyti.

Verk- og stjórnendanám er að öllu leyti fjarnám fyrir 
starfandi og verðandi millistjórnendur í framleiðslu- og 
þjónustufyrirtækjum. Námið hentar þeim sem vilja 
verða góðir stjórnendur og bæta stöðu sína á vinnu-

markaðinum með faglegum vinnubrögðum. Markmiðið 
með náminu er að auka faglega og hagnýta þekkingu á 
mannauðsstjórnun og að efla leikni og hæfni þátttak-
enda á þeim sviðum til að auka framleiðni fyrirtækja. 
Námið er hannað með þarfir millistjórnenda í huga og 
þeirra krafna sem starfsumhverfi fyrirtækja gera til milli-
stjórnenda í dag. 

Lota 1 stendur yfir í 9 vikur og er kennd tvisvar á ári eða 
á haust- og vorönn. Lota 2 er 23 vikur og er kennd einu 

Verk- og stjórnendanám

Fyrsta útskriftin úr lotu 2

Mjög lærdómsríkt nám

Heiða Hrólfsdóttir, kynningarstjóri hjá Líflandi.

Þétt handtak. Kristján Óskarsson, verkefnisstjóri hjá 
Nýsköpunarmiðstöð, (til vinstri) afhendir Jakobi Guð-
mundssyni staðfestingu þess að hann hafi lokið lotu 2. 

„Þetta var mjög krefjandi og erfitt á köflum en 
gekk út á að hugsa í lausnum. Mér finnst satt að 
segja að allir, sem taka að sér stjórnunarstörf, eigi 
að fara í svona nám. Kennararnir voru allir frá-
bærir, vel undirbúnir, faglegir og afar skipulagðir 
og alltaf gaman að læra undir þeirra handleiðslu. 
Þar var hún Hildur Friðriksdóttir mannauðsráð-
gjafi fremst meðal jafningja en hún er einn sá 
allra besti kennari sem ég hef haft á lífsleiðinni,“ 
segir Margrét Eysteinsdóttir, sjálfstætt starfandi.

Lotu 2 lokið! Nokkrir þeirra sem útskrifuðust úr lotu 
2 í Verk- og stjórnendanámi, fengu skírteinin afhent 
á skrifstofu VSSÍ fyrir skömmu.

Alltaf hugsað í lausnum

Margrét Eysteinsdóttir, sjálfstætt starfandi.



sinni á ári. Námshögun hentar vel með vinnu en hver 
nemandi þarf að eyða 8 klst. í námið í hverri viku. Ekki 
eru gerðar sérstakar forkröfur en ákveðin tölvufærni er 
nauðsynleg, aðgangur að tölvu og Interneti.

Nemendur, sem voru að útskrifast úr lotu 2 voru sam-
mála um að námið væri skemmtilegt, krefjandi og áhuga-
vert og kæmi inn á alla helstu þætti starfs þeirra. Næstu 
lotur í Verk- og stjórnendanáminu verða í haust og eru 
allar upplýsingar um þær og umsóknarform að finna á 
vef Nýsköpunarmiðstöðvar. ■

„Þetta var skemmtilegur tími og ég hef fullan 
hug á að skella mér í næstu lotu. Mér finnst ég 
hafa lært margt og er viss um að ég mun eiga 
auðveldara með að stjórna á þeim fjölmenn-
ingarlega vinnustað sem ég starfa á. Það er víða 
komið við í þessari lotu og manni eru færð 
mörg verkfæri í kistuna. Námið var erfitt og 
krefjandi og gagnast örugglega öllum þeim sem 
vilja bæta hæfni sína í starfi,“ segir Jóhannes 
Baldursson, framleiðslustjóri Kexverk-
smiðjunnar Fróns.

Bætir hæfni mína í starfi

Jóhannes Baldursson, framleiðslustjóri Kexverksmiðjunnar Fróns.

  Tilgangur verk- og stjórnendanáms er að miðla þekk-
ingu og þjálfa leikni karla og kvenna í millistjórnenda-
stöðum og efla þá til að auka hæfni sína í ábyrgðar-
störfum.

  Námsframboð Verkstjórnarfræðslunnar tekur tillit til 
þeirra fjölmörgu þátta sem verkstjórar verða að hafa 
yfirsýn yfir og fást við í daglegum störfum sínum. 
Námið er fimm lotur og skiptist hver í allmarga áfanga.

  Fjarnámið er samstarfsverkefni Samtaka atvinnulífs-
ins, Verkstjórasambands Íslands, Starfsmenntasjóðs 
SA og VSSÍ og Nýsköpunarmiðstöðvar Íslands. 

Þekking, leikni og hæfni

Skúli Sigurðsson, forseti VSSÍ, ávarpaði gesti.

Sumarbústaðamál eru helst á döfinni hjá Verkstjóra-
félagi Norðurlands vestra. Kári Kárason segir 
menntamál félaga einnig ofarlega á baugi. Þá segir 

hann skráningu nýrra félagsmanna hafi fjölgað talsvert í 
hrinu verkfallsboðana síðastliðinn vetur. 

Mikilvægi fjarnámsins
Kári settist í stjórn VSSÍ á síðasta sambandsþingi á sl. ári. 
„Þetta hefur reynst vera skemmtilegt. Þarna koma saman 
margir einstaklingar með mismunandi sýn á hlutina. 
Þetta hefur verið mér mjög lærdómsríkt því þótt ég hafi 
lengi unnið í sjávarútvegi og við stjórnun hjá fyrirtækjum 
þá býður seta í stjórn VSSÍ upp á annars konar reynslu. 

Kári segir að til standi að gera átak á vegum Verkstjóra-
félags Norðurlands vestra í kynningu á menntasjóðum 
VSSÍ og starfsmenntunarkerfinu sem boðið er upp á. 
„Allt of margir vita hreinlega ekki af þessum kosti og 
þeim fjárhagslegu hagsmunum sem bjóðast þeim sem 
eru í einhverjum af aðildarfélögum VSSÍ og hafa aðgang 
að starfsmenntasjóði okkar.“

„Fyrir fólk utan af landi þá er það gríðarlega veigamikill 
kostur að hafa aðgang að fjarnámi heima og öðlast rétt-
indi sem mörg fyrirtæki eru farin að kalla eftir. Atvinnu-
vegirnir kalla stöðugt eftir meiri menntun sinna stjórn-
enda og kröfurnar aukast. Kröfur til stjórnenda eiga eftir 
að aukast enn frekar og verk- og stjórnendanám í fjar-
námi hentar ekki síst fólki utan af landi,“ segir Kári. 

Hæstánægðir með Frímann
„Við keyptum sumarhús í Sjónarhól í Skagafirði í fyrra. 
Við erum gríðarlega ánægð með sumarbústaðinn sem er 
vel búinn. Við hugsuðum fyrst og fremst um að nýta fé 
sem við áttum til góðs fyrir okkar félagsmenn. Við eigum 
einnig sumarbústað við Vesturhópsvatn. Hann er þó tals-
vert kominn til ára sinna. Við erum því að leggja drög að 
því núna að endurnýja hann svo hann nýtist til næstu 
ára,“ segir Kári. Bústaðurinn við Vesturhópsvatn verður 
þó í fullri útleigu í sumar en hafist verður handa á endur-
nýjun hans í vetur. Hann segir útgangspunktinn þann að 
félagsmenn séu sáttir við þá valkosti sem boðið er upp á 
í orlofsmálum. 

„Þar kemur Frímann sterkur inn. Við erum þátttakendur 
í kerfinu og erum hæstánægð með það. Við sjáum einnig 
að margir félagsmenn annarra aðildarfélaga hafa nýtt 
sér sumarhús okkar í Skagafirði og það er besta mál. Frí-
mann virkar þannig að félagsmenn í hverju af 13 aðildar-
félögum VSSÍ hafa aðgang að öllum íbúðum og bústöðum 
sem önnur félög eiga, að því tilskyldu að þau séu innan 
Frímanns einnig. Þannig verðum við hluti af stórri heild. 
Við viljum halda sjálfstæði okkar sem lítið verkstjóra-
félag en um leið vera með í stóru heildinni. Félagsmenn 
okkar eru mjög ánægðir með fyrirkomulagið. Frímann er 
eitt stærsta hagsmunamál sem komið hefur verið á fyrir 
aðildarfélög VSSÍ,“ segir Kári. 

Nýtt nafn
Annað sem er á döfinni er breyting á nafni félagsins. Kári 
segir stefnt að því að breyta nafni Verkstjórafélags 
Norðurlands vestra í Stjórnendafélag Norðurlands 
vestra. Um leið yrði hannað nýtt merki félagsins. „Það 
virðist vera einhver misskilningur úti í samfélaginu að 
verkstjórafélög séu einungis ætluð verkstjórum. En við 
viljum einnig ná til einyrkjanna og verktaka sem eiga 
heima innan okkar raða. Í þessari öldu verkfalla og verk-
fallsboðana má benda á að félagsmenn innan aðildar-
félaga VSSÍ hafa aldrei farið í verkfall. Þar hafa menn 
staðið í fæturna með það markmið að ná fram skynsam-
legum og góðum samningum. Ég vildi að fleiri myndu 
einsetja sér að gera slíkt hið sama. Við urðum varir við 
það í þessari öldu verkfallsboðana síðasta vetur að 
skráning nýrra félagsmanna hjá okkur tók kipp. Fjölg-
unin var allt að 10% sem segir okkur að menn sjái hag 
sínum betur borgið hjá aðildarfélögum VSSÍ.“ ■

Fjarnámið 
mikilvægt 
landsbyggðinni

Kári Kárason: Stefnt er að því að breyta 
nafni Verkstjórafélagd Norðurlands 
vestra í Stjórnendafélag Norðurlands 
vestra. Um leið yrði hannað nýtt merki 
félagsins.

ÞÓR HF

ÞÓR HF
Reykjavík:
Krókháls 16
110 Reykjavík
Sími 568-1500

Akureyri:
Lónsbakka
601 Akureyri
Sími 568-1555

Vefsíða:
 
www.thor.is

4-hjóla stýrðar hjólaskóflur
- tilbúnar í snjómoksturinn

Vinsælasta snjómokstursvélin frá KRAMER var að koma í hús, hlaðin aukabúnaði. T.d. 
40 km aksturshraði, 4hjólastýri, framhjólastýri og krabbastýri, PowerFlow glussakerfi og 

aksturshraði stillanlegur óháð mótorhraða.

Komið og reynsluakið glænýrri KRAMER 8085 hjá okkur að Krókhálsi 16.

Ég held að ég skrökvi ekki þegar ég fullyrði að 
Sjúkrasjóður verkstjóra og stjórnenda er sá öflug-
asti á landinu og umsóknum um bætur úr sjóðnum 

fjölgar ár frá ári. Á síðasta ári komu 1.238 umsóknir og 
okkur sýnist þróunin vera svipuð á þessu ári. Þetta er 
mikil aukning frá því sem var þegar ég hóf störf hér á 
skrifstofunni fyrir hálfum öðrum áratug,“ segir Helga 
Jakobs, skrifstofustjóri VSSÍ, sem afgreiðir allar umsóknir 
sem berast í Sjúkrasjóðinn.

„Umsóknirnar fara auðvitað allar fyrir stjórn sjóðsins 
sem hittist alltaf í síðustu viku hvers mánaðar og þar er 
farið vel og vandlega yfir hverja einustu umsókn. Við hér 
á skrifstofunni forvinnum allar umsóknir áður þannig að 
stjórnin getur afgreitt málin bæði fljótt og vel,“ segir 
Helga. Hún segir að umsóknir berist alls staðar að af 
landinu og að greitt sé úr sjóðnum einu sinni í mánuði. 
Sjóðurinn stendur vel á grunni frá árinu 1974, þangað 
rennur 1% af launum og stjórn sjóðsins hefur tekist að 
ávaxta pund hans vel. 

Bætur í allt að eitt ár
Eitt megin hlutverk Sjúkrasjóðs er sem kunnugt er að 
greiða bætur til félagsmanna í veikinda- og slysatil-
fellum. Starfandi stjórnandi, sem slasast eða veikist í 
starfi á rétt á sjúkradapeningagreiðslum sem nema allt 

að 80% af meðallaunum síðustu 12 mánaða og er réttur 
félagsmanna til sjúkradagpeningagreiðslna allt að 1 ár. 
Þess má geta að áunnin réttindi í öðrum sjúkrasjóði, sem 
viðkomandi hefur greitt til, skerðast ekki við inngöngu í 
eitthvert verkstjóra- eða stjórnendafélag sambandsins.

Við örorku á bótaþegi rétt á allt að 5 mánaða sjúkradag-
peningagreiðslum eftir dagsetningu örorkumats vegna 

Sjúkrasjóður verkstjóra og stjórnenda á íbúð í Lauta-
smára 5 sem eingöngu er leigð út vegna veikindatilfella 
stjórnenda utan höfuðborgarsvæðisins, maka eða barna 
undir 18 ára aldri á hans framfæri. 

Íbúðin er vel búin 3ja herbergja á 7. hæð í lyftuhúsi. Á 
staðnum eru rúmföt, viskustykki, tuskur og ræstivörur 
þannig að einungis þarf að hafa með sér handklæði 
þegar dvalið er í íbúðinni. Leiga á hvern sólarhring er 
3.500 kr. Nánari upplýsingar á skrifstofu Verkstjórasam-
bandsins.

Íbúð í Lautasmára

Helga Jakobs, skrifstofustjóri VSSÍ hefur í mörgu að 
snúast á skrifstofu Verkstjórasambands Íslands og heldur 
meðal annars utan um öflugan sjúkrasjóð sambandsins.

vinnuslyss. Sé bótaþegi 67 ára til 70 ára dragast greiðslur 
Tryggingastofnunar frá dagpeningagreiðslum en dag-
peningar greiðast aldrei lengur en 6 mánuði eftir að lög- 
og samningsbundnar greiðslur falla niður við starfslok. 
Sjúkradagpeningagreiðslur falla niður við 70 ára aldur. 
Sjálfstætt starfandi sjóðsfélagar öðlast ekki rétt til sjúkra-
dagpeninga fyrr en þeir hafa lokið þeim veikindarétti 
sem þeir hefðu aflað sér sem launamenn í sama starfi.

„Fyrir utan þessar helstu bætur má geta þess að Sjúkra-
sjóðurinn tekur þátt í útfararkostnaði félagsmanna og 
greiðir 520.000 kr. styrk við fráfall starfandi félagsmanns 
og sömu upphæð vegna maka. Ef menn hafa hætt 
störfum greiðist 300.000 kr. styrkur vegna útfarar.“

„Við tökum við öllum umsóknum og reynum okkar besta 
til að koma til móts við fólk. Þannig hefur t.d. fjölgað 
mjög beiðnum um þátttöku í kostnaði vegna sálfræðiað-
stoðar og ég veit að stjórn sjóðsins telur það af hinu góða 
því það er ekkert minna mál að vera með sár á sálinni en 
á líkama. Sama þróun hefur verið hvað varðar þátttöku í 
kostnaði vegna sjúkraþjálfunar og það er auðvitað liður í 

því að fólk er að reyna að koma sér aftur í gang eða gera 
sér lífið bærilegra ef um örorku er að ræða. Það er líka af 
hinu góða,“ segir Helga.

Mikilvægt að vera virk
Verkstjórasamband Íslands er með aðild að Virk Starfs-
endurhæfingarsjóði en allir launþegar greiða 0,13% af 
launum í þann sjóð. Þeir sem hafa verið á sjúkradag-
peningum í eitt ár hjá Sjúkrasjóði geta í framhaldinu sótt 
um endurhæfingarlífeyri hjá VIRK starfsendurhæfingar-
sjóð. 

„Hlutverk VIRK er að draga markvisst úr líkum á að fólk 
hverfi af vinnumarkaði vegna langvarandi veikinda eða 
slysa. Hjá sjóðnum starfar fjöldi sálfræðinga, sjúkra-
þjálfara og ráðgjafa á ýmsum sviðum. Allt er gert til að 
leiða fólk áfram til betri heilsu og virkari þáttöku í þjóð-
félaginu. Við verðum ekki vör við annað en að langflestir 
séu ánægðir með þjónustu Virk og full ástæða til að nota 
tækifærið og hvetja alla til að kynna sér það sem það 
hefur upp á að bjóða,“ segir Helga. ■

Sterkasti sjúkra-
sjóðurinn í dag

Verkstjórafélag Norðurlands vestra festi sl. haust kaup á orlofshúsi í Steinstaðahverfi í Skaga-
firði. Það er um 48 m2 og skiptist í tvö svefnherbergi, baðherbergi, stofu/eldhús og svefnloft. Í 
öðru svefnherberginu er 180 cm breitt rúm og í hinu 120 cm rúm. Í stofu er svefnsófi og dýnur 
á svefnlofti. Í húsinu má finna sængur og koddar fyrir 10 manns.

Orlofshúsið Verkstjórafélag Norðurlands er heilsárshús, mjög huggulegt og bíður upp á marga 
möguleika. Gott rými er umhverfis húsið og getur fólk komið með fellihýsi, hjólhýsi og annan 
útilegubúnað og tjaldað á lóðinni, ef um stórar fjölskyldur eða vinahópa er að ræða.

Orlofshúsið er nú til útleigu fyrir alla sem þess óska og eru félagsmenn í aðildarfélögum VSSÍ. 
Nánari upplýsingar á Frímanni. 

orlof.is/vssi

Nýtt orlofshús í Skagafirði



Sú ákvörðun að endurreisa fiskvinnslu undir merkj-
um Búlandstinds á Djúpavogi var ánægjuleg lend-
ing eftir mikið reiðarslag þegar útgerðar- og fisk-

vinnslufyrirtækið Vísir hf. flutti alla starfsemi sína af 
staðnum til Grindavíkur í ársbyrjun 2015. Elís Hlynur 
Grétarsson, framkvæmdastjóri Búlandstinds, segir að-
eins tvennt hafa verið í stöðunni, að duga eða drepast. 
Hann horfir björtum augum fram á veginn og segir mark-
miðið vera að reka arðbært fiskvinnslufyrirtæki á Djúpa-
vogi til frambúðar. 

Vorið 2014 tilkynnti útgerðar- og fiskvinnslufyrirtækið 
Vísir hf. um lokun sína á Djúpavogi, en fyrirtækið hafði 
verið starfandi þar frá árinu 2009 með um 60 starfsmenn. 
Vísir keypti Búlandstind hf. sem rekið hafði útgerð, fisk-
vinnslu, uppsjávarvinnslu og bræðslu á Djúpavogi frá 
árinu 1969. Elís Hlynur hóf störf sem vinnslustjóri hjá 
Vísi haustið 2013 en áður var hann framkvæmdastjóri og 
meðeigandi hjá útgerðar- og áframeldisfyrirtækinu Ós-
nesi hf. 

Það var bara að 
duga eða drepast
Rætt við Elís Hlyn Grétarsson, framkvæmdastjóra Búlandstinds á Djúpavogi

Elís Hlynur segir fyrirtækið stöðugt vera að leita nýrra leiða í 
framþróun og að allur rekstur snúist um að skapa samkeppnis-
hæfa vöru og ef fyrirtæki taki ekki þátt í því sitji það bara eftir. 

HEIMSÓKNIN

Vinnsla tryggð áfram
„Það var mikil vinna hjá Vísi þennan vetur og met voru 
slegin í lönduðum afla í Djúpavogshöfn árin 2013 og 
2014 auk þess sem farið var í framkvæmdir innanhúss 
og kaup fest á nýjum tækjum sem áttu að auka afköst. 
Allt gekk vel þar til 28. mars þegar starfsfólki var tilkynnt 
fyrirtækið væri að fara. Það varð mikið panik í bæjar-
félaginu og margir fengu nánast taugaáfall og sáu ekkert 
nema svartnætti framundan. Ég fór strax á tal við Vísis-
menn um að hvernig hægt væri að láta þetta ganga 
áfram og koma í veg fyrir að starfsfólk missti vinnuna,“ 
segir Elís Hlynur. 

Úr varð að Vísir seldi Ósnesi hlutafé sitt í Búlandstindi og 
ákveðið var að hefja starfsemi undir því gamalgróna 
nafni á ný. Vísir afhenti Búlandstindi fasteignir sínar á 
Djúpavogi án endurgjalds, sem metnar voru á 50 millj-
ónir króna, með þeim formerkjum að stöðug vinnsla yrði 
í húsunum næstu fimm árin. Búlandstindur keypti tæki 
og búnað Vísis á staðnum.

„Við náðum saman með Vísi og funduðum með fyrir-
tækinu Fiskeldi Austfjarða, sem er með laxeldi í Beru-
firði, en þeir keyptu helming á móti okkur til þess að 
stofna félagið eins og það er rekið í dag þannig að Ósnes 
á helmings hlut í Búlandstindi og Fiskeldi Austfjarða 
hinn.“

Búlandstindur tók til starfa 1. janúar 2015. Elís Hlynur er 
framkvæmdastjóri fyrirtækisins, en auk hans sitja í 
stjórn þeir Birgir Guðmundsson frá Ósnesi og Guð-
mundur Gíslason og Jónatan Þórðarson frá Fiskeldi 
Austurlands. Um tuttugu starfsmenn ákváðu að fylgja 
Vísi til Grindavíkur en aðrir urðu eftir og héldu áfram 
störfum hjá Búlandstindi, um 40 manns. 

Markmiðið að vinna 3000 tonn á ári
Vísir tók þær aflaheimildir með sér sem fylgdu kaup-
unum á Búlandstindi á sínum tíma, samtals um 4000 
tonn. „Við fengum byggðakvóta sem við gátum startað á. 
Árið 2015 fengum við 400 tonna þorskígildis úthlutun til 
þriggja ára, úr sérstökum byggðakvóta sem Byggða-
stofnun hefur til úthlutunar. Strax þá var ákveðið að 
kaupa bátinn Sunnutind Su-95, sem sæi um að að veiða 
byggðakvótann og útvega fiskvinnslunni hráefni. Ágæt-
lega gekk á síðasta ári og fóru rétt rúm 1500 tonn í 
gegnum vinnsluna. Nú í vor fengum við aftur úthlutað 
400 tonnum til þriggja ára frá Byggðastofnun. Þetta 
magn, ásamt almenna byggðakvótanum á Djúpavogi 
sem þó fleiri deila, gerir bátnum kleift að veiða um 1000 
þorskígildistonn á ári, sem tryggir fjórum heilsársstörf á 
bátnum og góðan grunn fyrir vinnsluna.

Samningaferlið um sérstaka byggðakvótann hjá Byggða-
stofnun er bæði langt og strangt og uppfylla þarf ákveðna 
samninga og skyldur. Markmiðið er að vinna 3000 tonn 

af fiski gegnum húsið í ár og næstu árum. Það verða 
ákveðin tímamót að þremur árum liðnum og þá verðum 
við vonandi komin með nýja og betri áætlun, auk þess 
sem skila þarf skýrslu um stöðu mála tvisvar á ári. Á 
þessu ári erum við að vinna um 1500 tonn úr bolfiski og 
eitthvað svipað af eldisfiski. Við sendum ferskan fisk um 
allan heim, mest til Frakklands og Belgíu.“ 

Sífellt að leita nýrra leiða
Elís Hlynur segir fyrirtækið stöðugt vera að leita nýrra 
leiða í framþróun og að allur rekstur snúist um að skapa 
samkeppnishæfa vöru og ef fyrirtæki taki ekki þátt í því 
sitji það bara eftir. „Við erum á fullu alla daga að reyna að 
finna ný tækifæri. Ég hef verið lengi í eigin rekstri og veit 
að ef maður telur sig saddan er alveg eins hægt að loka. 
Ef fyrirtæki á að geta gengið verður það að þróast með 
öllum þeim breytingum sem fylgja. 

Fyrst slægðum við bara eldisfiskinn en í dag fullvinnum 
við hann sem kallar á meiri mannskap og flóknari tæki. 
Við höfum fjárfest heil ósköp og staðan í dag er sú að 
okkur vantar fólk til starfa.“

Elís Hlynur segist hafa fulla trú á því að laxeldið eigi eftir 
að þróast áfram. „Laxeldi er vaxandi grein en menn hafa 
vissulega þurft að glíma við ýmis vandamál. Sjálfur hóf 
ég áframeldi ásamt fleirum árið 2003 og var reglulega 
spurður að því hvort ég væri orðinn ruglaður, ég myndi 
bara tapa á því. Okkur tókst að stýra því verkefni með 
góðri afkomu í mörg ár. Það var auðvitað mikið puð og 
vinna, en það verður nú sjaldan neitt úr neinu án þess. Ég 
hef fulla trú á því að eldi á laxfiski gangi vel ef menn gefa 
sér nægan tíma til þess að sjá einhvern árangur, það 
vantar yfirleitt töluvert upp á þrautseigjuna. 

Ég sé fyrir mér að við þurfum að vera með 5000 tonna 
framleiðsluhús af bolfiski og jafnvel 10-20 þúsund tonna 
framleiðsla af eldisfiski. Það er auðvitað háð þeim for-
merkjum að eldið gangi vel, en með þessu væri mögu-
lega hægt að skapa grundvöll fyrir 70 störfum. Við getum 
unnið hvað sem er í þessu húsi; ferskt, frosið og saltað, 
eftirspurning er í það minnsta næg. Markmiðið er að 
reka arðbært fyrirtæki, en ég er ekki í þessu af góð-

Verkstjórasamband Íslands vill vekja athygli á 
því að í kjarasamningi milli VSSÍ og SA frá 1. 
maí 2015 var samþykkt hækkun á starfs-
menntasjóði VSSÍ og SA. Þar er þessi breyting: 

„Í grein 7.5. um starfsmenntsjóðs gjald komi: 
0,4% í stað 0,3%.“

Til launagreiðenda

vildinni einni saman. Ef fyrirtækið á að dafna þá þarf 
það sína afkomu, annars getur það ekki þróast með þeim 
breytingum sem verða, sem alltaf eru einhverjar.“

Aðspurður hvort Elís Hlynur sé baráttujaxl í eðli sínu, 
segir hann; „Ég veit það nú ekki, jú er lífið ekki ein barátta 
út í gegn? Ég byrjaði ungur að vinna sem verkstjóri og 
gekk það ágætlega þrátt fyrir að hafa verið blautur bak 
við bæði eyrun. Það var bara að duga eða drepast, mér 
fannst ég verða að gera þetta, enginn virtist ætla að stíga 
fram. Þetta er mitt stærsta verkefni til þessa og ansi margt 
sem stendur og fellur með því, nánast heilt byggðarlag, 
þannig að þetta þarf að ganga vel. Við erum ekki komin 
á lygnan sjó því þó svo að úthlutað sé til þriggja ára er 
alltaf spurning um hvað gerist að þeim loknum. Nú er 
verkefnið að leiða þetta vel áfram sem skilar sér vonandi 
í arði og þá fyrst er hægt að fara að hugsa um framhaldið, 
hvort mögulegt sé að fara út í frekari fjárfestingar og þá 
hvað leiðir á að fara að því marki.“ 

Skortur á íbúðarhúsnæði er flöskuháls
Elís Hlynur segir góðan anda ríkja innan veggja fyrir-
tækisins. „Við náðum að tryggja að okkar starfsmenn 
héldu þeim réttindum sem þeir voru búnir að tryggja sér 
innan fyrirtækisins, en sumir hverjir höfðu starfað þar í 
um og yfir 30 ár. Stemningin í hópnum er yfirhöfuð mjög 

góð og ég held að fólk geri sér alveg grein fyrir því að það 
er ekkert sjálfgefið að hafa vinnu og allir þurfi að leggjast 
á eitt til þess að láta málin ganga upp. Fyrirtækið er það 
sem starfmennirnir eru, en ég lít alltaf á mig sem einn af 
starfsmannahópnum þó svo ég sé einn eigandinn líka.“ 

Elís Hlynur segir viðbrögð samfélagsins hafi að lang-
mestu verið jákvæð. „Auðvitað eru alltaf einhverjir sem 
kunna að líta þetta hornauga og ég geri mér fulla grein 
fyrir því að á einhverjum tímapunkti kem ég til með að 
þurfa að taka erfiðar ákvarðanir sem leiða kannski ekki 
til vinsælda. En, ég held að almennt höfum við tekið 
nokkuð vel á hlutunum, auk þess sem sveitarfélagið stóð 
sig vel og vann þetta faglega, en það er mikil pólitík í 
kringum úthlutanir á aflaheimildum.

Mórallinn er upp á við á Djúpavogi þó svo að jafnvæginu 
sé kannski ekki að fullu náð. Það er góð aldursdreifing í 
samfélaginu og mikið um barnafólk, en nú er svo komið 
að skólarnir eru sprungnir og ekkert íbúðarhúsnæði að 
fá. Ég hef fulla trú á því að einhver taki sig til og fari að 
byggja, það bara gerist vonandi sem fyrst, því að hús-
næðisskorturinn er orðinn flöskuháls,“ segir Elís Hlynur 
að lokum. ■

Viðtal: Kristborg Bóel Steindórsdóttir

Mórallinn er upp á við á Djúpavogi þó svo að jafn-
væginu sé kannski ekki að fullu náð.  Ljósm. Austurfrétt/Gunnar.

Brú, félag stjórnenda
Skipholti 50d, 105 Reykjavík
Sími 562-7070 - Fax 562-7050
Netfang: bfs@bfs.is Veffang: www.bfs.is
Formaður: Jóhann Baldursson,
Frostafold 28, 112 Reykjavík
Símar 587-7704 / 842-4605 
Netfang: johannb@simnet.is

Þór félag stjórnenda
Pósthólf 290, 222 Hafnarfirði
Netfang: vefthor@simnet.is 
Formaður: Ægir Björgvinsson, Sléttuhrauni 34, 
220 Hafnarfirði
Símar 565-1185 / 840-0949
Netfang: aegirb@simnet.is

Verkstjóra- og stjórnendafélag Hafnarfjarðar
Hellisgötu 16, 220 Hafnarfirði
Sími 555-4237 Pósthólf 185
Formaður: Steindór Gunnarsson, Spóaási 3, 
221 Hafnarfirði
Símar 555-4237 / 898-9760
Netfang: steindorg@simnet.is

Jaðar félag stjórnenda
Pósthólf 50, 300 Akranesi
Sími 660-3286
Formaður: Kristján Sveinsson, Vallarbraut 4, 
300 Akranesi
Sími 660-3286
Netfang: kristjans@n1.is

Verkstjórafélag Borgarness
Tungulæk, 311 Borgarnesi
Sími 617-5351
Formaður: Einar Óskarsson, Tungulæk, 
311 Borgarnesi
Símar 437-1191 / 696-7724 
Netfang: einaro@limtrevirnet.is

Félag stjórnenda við Breiðarfjörð
Formaður: Unnur María Rafnsdóttir
Sími 863-8256
Netfang: unnur.bbogasynir@simnet.is

Stjórnendafélag Vestfjarða
Heiðarbraut 7, 410 Hnífsdal
Sími 863-3871
Formaður: Sveinn K. Guðjónsson, Heiðarbraut 7, 
410 Hnífsdal
Símar 456-3831 / 863-3871 / 450-4616
Netfang: skg@frosti.is

Verkstjórafélag Norðurlands vestra
Formaður: Kári Kárason,
Sími 894 5288
Netfang: kari@vilko.is

Berg félag stjórnenda
Skipagötu 9, 600 Akureyri
Sími 462-5446 Fax:462-5403
Netfang: bergfs@bergfs.is
Formaður: Gunnar Backmann Gestsson, 
Aðalstræti 2b, 600 Akureyri 
Símar 462-5562 / 899-1012
Netfang: gbgestsson@gmail.com

Stjórnendafélag Austurlands
Austurvegur 20, 730 Reyðarfirði
Símar 474-1123 / 864-4921
Netfang: sta@sta.is
Formaður félagsins: Benedikt Jóhannsson, Ystadal 3, 
735 Eskifirði
Símar 476-1463 / 864-4963 / 470-6000
Netfang: benni@eskja.is

Vörður félag stjórnenda á Suðurlandi
Austurvegur 56, 800 Selfossi
Sími 480-5000 Fax: 480-5001
Netfang: stjornandi@stjornandi.is
Formaður: Viðar Þór Ástvaldsson, Lóurima 14,
800 Selfoss
Sími 863-1971
Netfang: vidarastv@gmail.com

Verkstjórafélag Vestmannaeyja
Formaður: Gunnar G. Gústafsson,
Sími 892-0281
Netfang: ggg@isfelag.is

Verkstjóra- og stjórnendafélag Suðurnesja
Hafnargötu 15, 230 Reykjanesbæ 
Sími 421-2877 - Fax 421-1810
Netfang: vfs@internet.is
Formaður: Einar Már Jóhannesson, Stekkjagötu 85, 
260 Reykjanesbæ
Sími 845-1838
Netfang: vfs@internet.is

Verkstjórasamband Íslands
Hlíðasmára 8, 201 Kópavogi
Símar 553-5040 / 553-0220 - Fax 568-2140
Veffang: www.vssi.is
Netfang: vssi@vssi.is
Forseti og kynningarfulltrúi: Skúli Sigurðsson

Stjórnendafélögin og formenn þeirra

Í Garðinum erum við með þorsk, ýsu, ufsa og karfa, Í 
Sandgerði vinnum við steinbít og flatfisk. Við erum 
mikið í vinnslu á ferskum fiski til útflutnings með 

flugi, við frystum jafnfram dálítið en erum lítið í salti og 
höfum verið að þurrka líka. Þá á Nesfiskur rækjuvinnsl-
una Meleyri á Hvammstanga. Þetta hefur gengið ágæt-
lega undanfarin misseri og það byggist auðvitað á frá-
bæru fólki sem er búið að vera hjá okkur mjög lengi. 
Grunnurinn að velgengninni er fólkið okkar. Maður gerir 
lítið einn,“ segir Bergþór Baldvinsson, framkvæmdastjóri 
Nesfisks í Garði.

Blaðamaður hitti Bergþór á skrifstofu Nesfisks í nýlegri 
og glæsilegri byggingu við fiskvinnsluna í Garðinum. 
Hann var að koma af fiskmarkaði Suðurnesja í Sand-
gerði, en þangað leggur hann jafnan leið sína, þegar upp-
boðin eru í gangi eftir hádegið. Ekki var mikið í boði á 
mörkuðum þann daginn og hann keypti aðeins tíu tonn. 
Það er frekar rólegt yfir vinnslunni þessa dagana.

Nesfiskur stofnaður 1986
Nesfiskur ehf. var stofnað í maí 1986 af Baldvini Njáls-
syni og fjölskyldu hans, sem rak áður fiskverkun Bald-
vins Njálssonar. Í Garðinum rekur Nesfiskur frystingu, 
ferskfiskvinnslu, saltfiskverkun, skreiðar- og hausa-
þurrkun. Skipakosturinn telur línubeitningarbátana, 
Berg Vigfús og Dóra, fjóra snurvoðarbáta, Sigga Bjarna, 
Benna Sæm, Arnþór og Sigurfara, tvo ísfisktogara, Sól-
eyju Sigurjóns og Berglín og einn frystitogara, Baldvin 
Njálsson. Fyrirtækið hefur verið nokkuð lengi með þessa 
samsetningu flotans og segir Bergþór að ekki séu uppi 
neinar hugmyndir um breytingar þar á. Hann segir að 
kvótastaðan sé þokkaleg, en mætti vera meiri því nú sé 
auðvelt að veiða.

„Markaðirnir ytra hafa verið nokkuð þokkalegir, en verð 
hefur þó lækkað aðeins í vetur, til dæmis í karfa og fleiri 
tegundum, en það hefur gengið vel að selja. Við höfum 
líka verið að þurrka hausa og aðrar afurðir, en sjáum til 
núna um mánaðamótin hve lengi við gerum það vegna 

Grunnurinn að 
velgengninni er 
fólkið okkar
- segir Bergþór Baldvinsson, framkvæmdastjóri Nesfisks í Garði

Landað úr Sigurfara í Sandgerði.  Ljósm. Hjörtur Gíslason.

HEIMSÓKNIN

erfiðleika á markaðnum í Nígeríu. Það eru engir aðrir 
markaðir fyrir þorskhausa nema Nígería. Heilmiklu 
munar á afkomunni þegar illa gengur að selja svokall-
aðar aukaafurðir eins og hausa, hryggi, hrogn og lifur. 
Þetta hefur allt breyst mikið, í Nígeríu þurfa menn hærra 
verð fyrir olíuna til að afla gjaldeyris. Án hans geta þeir 
lítið keypt. Innflutningsbannið hjá Rússum hefur líka 
haft mjög neikvæð áhrif hjá okkur, bæði hvað varðar 

sölu á karfa og makríl. Þá þarf að finna aðra markaði og 
það hefur svo sem tekist, en afurðirnar fara hægar út og 
meira þarf að hafa fyrir sölunni,“ segir Bergþór.

Ekki lokað í sumar
Nesfiskur hefur verið í veiðum og vinnslu á makríl í 
fjögur ár. „Það hefur gengið ágætlega þar til í fyrra, þegar 
verðið lækkaði vegna innflutningsbanns Rússa. Nú 

Bergþór Baldvinsson, framkvæmdastjóri Nesfisks.     

Þjónustuskrifstofa 
Stjórnendafélags Austurlands

er á Austurvegi 20, 730 Reyðarfirði

Opið virka daga kl. 12:30-16:00.
Sími 864-4921
Netfang sta@sta.is - Heimasíða www.sta.is

Nýir félagar velkomnir

Húsnæði Nesfisks í Garði. Framhliðin er nýbygging sem hýsir skrifstofur mötuneyti og aðstöðu fyrir starfsfólk.

ætlum við að sjá til hvað við gerum í þeim efnum en við 
höfum bæði verið að veiða makríl á eigin bátum og tog-
urum og kaupa af öðrum. Þetta kemur bara í ljós í sumar, 
við bíðum eftir því hvernig verðið þróast til að meta 
framhaldið. Við erum ekki með eins öflugt vinnslukerfi 
og stóru fyrirtækin í makrílvinnslunni. Við höfum verið 

að lausfrysta hann, en slík vinnsla er kostnaðarsamari en 
hjá þeim stóru, svo við sjáum bara hvað setur,“ segir 
Bergþór. Ekki verður sumarlokun hjá Nesfiski í sumar, en 
þá verður áherslan á ferska fiskinn og makrílinn ef það 
verður fýsilegt. Hjá Nesfiski vinna ríflega 300 manns 
bæði á sjó og á landi. ■

Sími 555 3100    www.donna.is

Ný vefverslun: www.donna.is
Erum nú á Facebook: donna ehf

Skjót fyrstahjálp, hjartahnoð 
og hjartastuðtæki björguðu lífi mínu.

Vertu með hjartastuðtæki við hönd.
Verð frá kr. 199.600,-

Ég lifði af

Skrúfvélar • Múrfestingar • Byggingafrauð

HAGI ehf • Stórhöfða 37 • 110 Reykjavík • S: 414-3700 • hagi@hagi.is

Hágæða vinnuföt í miklu úrvali

Dunderdon

Öryggisvörur Tæki og múrfestingar

Vinnuskór • Heyrnahlífar • Öndunargrímur
Vinnuvettlingar • Eyrnatappar • Gleraugu

Lasermælar • Höggborvélar • Skurðar-/Slípivélar
Demantsbor-/skurðarvélar • Batterísvélar

Skot-/Gasbyssur • Brunaþéttiefni
Hjálmar • Fallvarnarbúnaður

Stjórnendafélag 
Vestfjarða

Heiðarbraut 7, 410 Hnífsdal
Formaður Sveinn K. Guðjónsson

GSM 863 3871

Verkstjóra- og 
stjórnenda félag Suðurnesja
félag stjórnenda á Suðurnesjum

Hafnargötu 15, 230 Keflavík
Sími 421 2877 - Fax 421 1810

Formaður Einar Már Jóhannesson
GSM 845 1838 - Netfang: vfs@internet.is

Austurvegi 56, 800 Selfoss
Sími 480 5000 - Fax 480 5001

Netfang: stjornandi@stjornandi.is
www.stjornandi.is 

Þór, 
félag stjórnenda

Pósthólf 290 - 222 Hafnarfirði 
vefthor@simnet.is

Formaður Ægir Björgvinsson
GSM 840 0949 - aegirb@simnet.is

Berg,
félag stjórnenda

Skipagata 9, 600 Akureyri
Sími 462 5446

Netfang: bergfs@bergfs.is 

Verkstjóra- og 
stjórnendafélag 
Hafnarfjarðar

Hellisgötu 16, 220 Hafnarfirði
Formaður Steindór Gunnarsson

GSM 898 9760

FÉLAG STJÓRNENDA

Verkstjórafélag 
Vestmannaeyja

Túngata 17, 900 Vestmannaeyjum
Formaður: Gunnar Geir Gústafsson

GSM 892 0281
ggg@isfelag.is

Verkstjórafélag 
Borgarness

og nágrennis 
Tungulæk, 311 Borgarnesi
Formaður: Einar Óskarsson

Sími 437 1191 - GSM 696 7724
einaro@limtrevirnet.is

Verkstjórasamband 
Íslands

Hlíðasmára 8, 201 Kópavogi
Símar 553-5040 / 553-0220

Fax 568-2140
Netfang: vssi@vssi.is 
Veffang: www.vssi.is

Verkstjórafélag 
Norðurlands vestra

540 Blönduósi 
Formaður: Kári Kárason

GSM 844 5288
kari@vilko.is

Skólastígur, 340 Stykkishólmi
Sími 438 1328

Formaður: Unnur María Rafnsdóttir 
GSM 863 8256

eirunn@simnet.is

Pósthólf 50 - 300 Akranes
Formaður: Kristján Sveinsson

GSM 660 3286
kristjans@n1.is

KROSSGÁTAN

SUDOKU

Í Sudoku er þrautin fólgin í því að fylla út í reitina þannig að í hverjum 3x3 reit birtist tölurnar 1-9. 

Í hverri níu reita línu (láréttri og lóðréttri) eiga allar tölurnar einnig að birtast og má aldrei tvítaka neina þeirra.

Print sudoku
http://1sudoku.com

1 7 2

http://1sudoku.com http://1sudoku.comn° 329406 - Level Hard n° 312422 - Level Hard

1 5 7 3

8 6 5

7 9
http://1sudoku.com http://1sudoku.comn° 35105 - Level Hard n° 320495 - Level Hard

Play on your mobile these puzzles and find their solutions by flashing the codes below :
n° 329406 n° 312422 n° 35105 n° 320495

Page 1/1 - Check solutions, print more free sudoku and play online : http://1sudoku.com

MI 5800 - prentari fyrir kassa

Helstu kostir CoolSeal

Pökkunarlausnir 
fyrir sjávarútveg

Skoðaðu
Afak 
pökkunar-
línuna á

Alvöru lausn í pökkun og merkingu

LÍMMIÐAR • PLASTKORT
AÐGÖNGUMIÐAR OG

MARGT FLEIRA....

• Dregur ekki upp raka
• Léttari enn hefðbundnar umbúðir
• 100% endurvinnanlegt

• Fáanlegar í mismunandi litum
• Mögulegat að handreisa eða sjálfvirkt
• BRC vottað

Prentarar Markem –Imaje hafa 
sannað sig í sjávarútvegi á 
Íslandi og víðar
•  Prenta beint á kassa  
•  Strikamerki , öll tungumál
•  TTO prentari fyrir filmu svo sem 
   dagsetningar ofl.

100%

Suðurhrauni 4 • 210 Garðabæ • Furuvellir 3 • 600 Akureyri • Sími: 575 8000 • Fax: 575  8001 • www.samhentir.is

PÖKKUNARLAUSNIR
ALLT Á EINUM STAÐ FYRIR ATVINNUMENN OG HEIMILI

• Kassar og öskjur
• Arkir og pokar
• Bakkar og filmur
• Límmiðar 
• Plastkort

• Aðgöngumiðar
• Pökkunarvélar
• Hnífar og brýni
• Einnota vörur o.fl.

LÍMMIÐAR • PLASTKORT
AÐGÖNGUMIÐAR OG

MARGT FLEIRA....

Skoðaðu vörulistann okkar á www.samhentir.is



Gámurinn
er þarfaþing!

» Til sölu og/eða leigu

» Margir möguleikar í stærðum og útfærslum

» Hagkvæm og ódýr lausn 

» Stuttur afhendingartími

  Gistigámar  
  Geymslugámar  
  Salernishús

Klettagörðum 5  |  104 Reykjavík  |  stolpigamar.is

